ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ
1. Անհրաժեշտությունը   

Նախագծի ընդունման անհրաժեշտությունը պայմանավորված է հետիոտնային անցումների, ընդհանուր օգտագործման տրանսպորտային միջոցների կանգառների կետերի և ճանապարհների կամ երթևեկելի մասի եզրային պատերի գծանշումները երթևեկության մասնակիցների համար առավել տեսանելի դարձնելու անհրաժեշտությամբ:
2. Ընթացիկ իրավիճակը և խնդիրները 

ՀՀ կառավարության 2007 թվականի հունիսի 28-ի N 955-Ն որոշման համաձայն, հետիոտնային անցումների գծանշումները կատարվում են սպիտակ գույնով, ընդհանուր օգտագործման տրանսպորտային միջոցների կանգառների կետերի գծանշումները` դեղին գույնով, իսկ ճանապարհների կամ երթևեկելի մասի եզրային պատերի գծանշումները` սև ու սպիտակ գույներով, ինչը որոշ դեպքերում այդքան էլ հստակ տեսանելի չի լինում երթևեկության մասնակիցների համար:
3.Կարգավորման նպատակը և բնույթը
Նշված խնդրին լուծում տալու համար մշակվել է «Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որով հետիոտնային անցումների գծանշումների համար սահմանվում է դեղին գույնը, ընդհանուր օգտագործման տրանսպորտային միջոցների կանգառների կետերի գծանշումների համար` կարմիր գույնը, իսկ ճանապարհների կամ երթևեկելի մասի եզրային պատերի գծանշումների համար` նաև կապույտ ու սպիտակ կամ կարմիր ու սպիտակ գույները:
4. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է Ճանապարհային ոստիկանության կողմից:
5. Ակնկալվող արդյունքը
Որոշման նախագծի ընդունմամբ հետիոտնային անցումների, ընդհանուր օգտագործման տրանսպորտային միջոցների կանգառների կետերի և ճանապարհների կամ երթևեկելի մասի եզրային պատերի գծանշումները երթևեկության մասնակիցների համար կլինեն առավել տեսանելի:
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
